
謝呂敬夫紅牙管歌

作者：楊維楨　元末明初

本作品收錄於《列朝詩集/甲前07》

:呂云度廟老宮人所傳物也。滄江泰娘，蓋敬夫席上善倚歌以和余。天忽雷者，故詩中及

之。

鐵心道人吹鐵笛，大雷怒裂龍門石。

滄江一夜風雨湍，水族千頭嘯悲激。

樓頭阿泰聚雙蛾，手持紫檀不敢歌。

呂家律呂慘不和，換以紅牙尺八之冰柯。

五絲同心結龍首，曾把昭陽玉人手。

只今流落已百年，不省愁中折楊柳。

道人吹春哀北征，宮人斜上草青青。

吳兒木石悍不驚，泰娘苦獨多春情，

為君清淚滴紅冰。

此作品在全世界都属于公有领域，因为作者逝世已经超过100年，且作品于1931年1月1日

之前出版。

